Mary Potter Hospice: ko te matou tautali ki te tulafono fakatatau ki te filifiliga ke fakauma te ola -
End of Life Choice Act

Ko te fakamatalaga kauti ténei nd fatu i ni talatalanoaga loloto ma lahi i loto o te matou
fakalapotopotoga e aofia ai te kaufaigaluega, na tino fehoahoani ma te komiti pulepule. Na tuku mai
foki na lagona o te kulupu taki @ Mdori (e i loto ai foki nG hui o te kogéafenua), e igoa ki te Te Pou
Tautoko, fakatahi ai foki ma ni hui o te matou kulupu faufautua a tagata Pahefika.

Te matou tonu

Ko Mary Potter Hospice e fakatinogia na tautuaga ki na tauale uma lele i luga o te alofa ma te hé
fakamahino. E ui lava e hée fakatinogia e ki matou na fehoahoaniga ki he filifiliga a he tino ke fakauma
tona ola, ko ki matou e fehoahoani ki na tauale ma o0 latou manakoga i 6 latou toe taimi, e tuha lava
pe i ei hé latou filifiliga ke fakauma to latou ola pe heai.

Ko ki matou e galulue fakatahi ma a matou taule ma 6 latou kaiga pe ko hé a lava he filifiliga ma ki
latou agai ki he fehoahoani ke fakauma te ola. Ko a matou tautuaga e kikila katoatoa ki na vaega
uma o te tauale i 0 latou toe taimi pe ko fea lava e i ei ai - pe ko te kaiga, i te potu fakatalitali
(hospice) pe i loto o na fale e nonofo ai na tino matutua.

E fakamuamua lava e ki matou na manakoga o te tauale i 8 matou fakatinoga uma. Ko ki matou e
fehoahoani ki 6 latou kaiga i 8 matou tautuaga kafai he tino kua maliu.

Ko Mary Potter Hospice e fakatino na tautuaga ki na toe taimi e ola ai he tino. Ko te fakauigaga a te
Fakalapotopotoga tau te ola malolo a te lalolagi (WHO) ko te palliative care pe ko na tautuaga ki na
toe taimi e ola ai he tino, ko na tautuaga iénei e hé fakavavea pe taofia ai te oti. E talitonu ia Mary
Potter Hospice ko te lototonuga ia o ana tautuaga ki na toe taimi o he tino.

Fehoahoaniga ki he filifiliga ke fakauma te ola e kehe mai i na tatutuaga ki na toe taimi o he tino. Ko
na tauale e manakomia he fehoahoani ki he filifiliga ke fakauma te ola, e fakafehokotaki e Mary
Potter Hospice ki te fakalapotopotoga e igoa ki te Support and Consultation for End of Life in New
Zealand (SCENZ). Ko te fakalapotopotoga faka te malo e i ei te iloa fakapitoa mo na fehoahoaniga ki
he filifiliga ke fakauma he ola.

E tumau lava te mafai o na tauale ke maua na tautuaga uma a Mary Potter Hospice kafai e hakili
fehoahoani ki te SCENZ group. Ko tona uiga mafai ke maua uma e te tauale na tautuaga iénei kafai e
fofou ki ei. Ko tona uiga foki, ki latou e matataku ki na fehoahoaniga ki he filifiliga ke fakauma te ola,
ke nahe popole aua ko te kaufaigaluega a ki matou e i loto pea o na talanoaga ma na fakatinoga, ma
e hé mafai na fehoahoani ke fakauma he ola ke fakatunuku i te matou fale taukikila ai na tauale.

Fakamatalaga ki na mafuaga o te tulaga ténei

Ko te fehoahoani ki he tino kua filifili lava e ia ke fakauma tona ola, ka fakataga i luga o te tulafono i
Niu Hila kamata mai i te 7 Novema 2021. Ko te fakailoaga o na fehoahoaniga ki he tino kua filifili lava
e ia ke fakauma tona ola, ko tona uiga ko te tino e maua i he tauale kua hé i ei hona togafitiga kae e
auhia e ia na vaega e tatau ke i ei, ke fakatahi ki ni ana vailakau ke fakauma ai tona ola.

Ko te tulafono e fakatatia ai na taki faka te tulafono ki na vaega e manakomia ke i ei fatoa maua he
fehoahoani ki he filifiliga ke fakauma te ola. Ko he tiute e o te Mataeke tau te Ola Malolo ko te kikilga
o te tulafono ténei.



